
Ye Ju Alué Apeli Napu Pablo
Osele Alué Ralamuli napu
Ebeso Ejperégame Nilige

Kuira 'emi raldmuli suwdbaga Ebeso ejperégame
napu eki Onortgame oyérame ju.

1 Ne P4ulo 0sé ne suwdabaga raldmuli Onorugame
oyérame alé Ebeso rewégichi ejperégame, alé Ebeso
we'kd riogichi, alué napu 'la bijchigime ju Kristo Es-
usira'ichdlila. Neka jularigame ju Kristo Esusite na-
purigd ne nulame nimala aleké nila ndchali. 2 Neka
najkiba napurigd Onorugame ramué o'nola 'lige
Esukristo napu ramué nuleme ju 'we 'la semariga
ganiliga etesa 'la képa suwabaga 'emi ralamuli, 'lige
napuriga 'la ganiliga ejperélamala 'emi.

Jena ruwimela Paulo ruwiligo wa'li cheliera
i'lime ko Onorugame

3 Onorugameka 'we a'lda nejkurame ju, alué
napu ju Esukristo O'nola, 'lige nejile bo'né
alawala ramué gu'iriga. Alarigd gatele Onorugame
napu'lige julasa Kristo jena gawichi. 'Lige
alekeri wa'lu cheliera i'lime jukuru Onorugame.
4 Bajchabé ta'chd newda gawi, bo'né Onorugame
'natalige ramué wandpamia napuriga tabilé
chatiri alawégame niwa ramué napurigd 'la
bi'lepi 'matili 'nadtame niwa ramué alué ‘'yuga.
Onorugame 'ma 'la 'métalige 5 napurigd bo'né
'kuchila niraga niwa ramué. Alueka Esukristo
julale napuriga alué 'simala gatea napuriga najki

bo'né Onorugame. 6 Alekeri 'we 'la semadriga
ra'ichalia Onorugame olagd, 'we 'la nejkuro
ajtigorikdba ramué na'temaka.  Onorugameka
Kristo julale, alué napu boné 'we galega eté.
7 Onorugameka 'we galé ramué, 'lige ramué
buydnale alé resitiri bowechi bo'né Inola juliga
napuriga me'liboa, 'lige alué Onorugame Inola
mukule bilena gulusichi chujkuga ramué alawala
bi'wiga, 'lige 'ma e'kale ramué. Onorugameka
'we 'la nejkarime ju. 8 Alueka 'we 'la machiri
ramué 'we 'la galeo ramué, 'we 'la ma'chigime
nérékuru napugiti nejime 'we 'la 'natili napuriga
la rejchirtigame niwa. 9 Onorugameka 'we 'la
machirile ramué napu sineko tabilé machime
nirige. Alueka bo'né 'we a'la sébili olaga machiri
ramué chieri ko alué Kristo. 10 Onorugameka 'we
'la sébali olamala napu 'natalige 'we 'ya. Napu'lige
sebasa raweli, Onorugameka Kristo ajchdmala
napurigad nulame nimala, a'lige Kristo bineli
neyuriga Wa'lula Nulame nimala jena wijchimoba
'lige 'pa rewagachi.

11 Onorugameka 'we 'la wandpalige ramué
napurigd ramué nochawa alué Onorugame
nila nochali. Onorugameka 'ma alariga 'matalige
la sébali olame ju Onorugame apiépiri ndchali
napu sébali oldnili. 12 Alarigd gatele bo'né
Onorugame napuriga 'la ma'chigime nélélamala 'la
semariga nejkurime ko Onorugame, 'la ma'chigime
nélélamala napugiti ramué 'we 'la semadriga ra'icha
mochimempa Onorugame olaga, alekeri gite
mochidrigime niru ramué, ramué nirigime napu
bajchd bijchiguru Kristo nila ra'ichali. 13 "Emika 'we

'la gepule alué a'lala ra'ichali napu 'we 'la bijchia
ju alué ra'ichali, 'lige Kristo gite 'la Onorugame
oyérame ju 'emi, 'lige Onorugame Alawala
alawégame ju 'emi, alué alawa napu Onorudgame
nejimorile. 14 Ramué napu 'la alawégame niru
Onorugame Alawala 'we 'la machiaa 'la narépuli
ko napu Onorugame nejimorile bilé rawé napu'lige
'ma 'la buinasa suwdabaga boné 'kuchila alé resitiri
bowé bo'igichi, napurigd 'we 'la semariga ra'icha
mochimala Onorugame 'kuchila Onorugame olaga.

Jena ruwimela Pdulo tdniligo Onorugame
napuriga 'we 'la 'natili 'yamala alué napu 'la
Onortgame oyérame ju

15 Neka alekeri yeti akegd 'we 'la machi 'emi
‘we 'la bijchigame ko Esusi ko wa'lula nulame 'lige
'emi 'we galeo suwabaga napu Onorugame oyérame
ju. 16 Neka alekeri napu'lige Onorugame 'yuga
ra'icha wa'lu cheliera 'yame ju ne, Onorugame
'we 'la gu'irame kame 'emi. 17 Neka 'we tani
Onorugame Wa'lula Esukristo O'nola napuriga
gu'irimala 'emi, 'lige napurigd 'we ejebénigame
nimala, napuriga abé 'la machimela 'emi churiga
ka Onorugame. 18 Neka 'we tani Onorugame
napuriga 'la gu'irimala 'nata tachiri gite wandpuligo
alué ralamuli Onorugame oyérame, 'lige napuriga
machimela raldmuli chiena 'la semariga ka alué
nejkuarali napu 'ya Onorugame suwabaga ralamuli
aleké oyérame. 19 Neka 'we tani Onorugame
napuriga machirimala 'emi chiena a'wagame
ko Onorugame Alawala napu 'ya raldmuli napu
la e'wame ju napu nuld Onordgame. 20 Alué
a'wali napu 'ya raldmuli alué Onorugame pe aba

alué a'wali ju napu 'ydlige Esukristo napu'lige
me'lisuga, napu'lige ku ajanasa alué Kristo, 'lige
asibale alé wajtond napu ajti Onorugame alé 'pa
rewagachi. 21'Lige 'yale ndchali napuriga bi'neli
neyuriga Wa'lula Nulame nimala me'tigd suwabaga
raldmuli 'lige suwabaga alué santo danjeli napu
we'ka nochali nigame ju, 22 'lige napurigd senibi
nuleme nimala suwabaga raldmuli Onorugame
oyérame. 23 Ramueka 'la sébali olame niru napu
najki Kristo, alueka kame Wa'lula Nulame 'lige
ramueka napuriga pioni neraga niru. Kristoka
‘we 'la sébali olale napurigd nulale Onorugame,
'lige ramueka 'we 'la sébali olame niru napuriga
nuld Kristo. Ramueka suwabaga nigame niru napu
Kristo nigame ju, 'lige Kristoka suwabaga nigame ju
napu Onorugame nigame ju.

2

Jenaruwimela Pdulo ruwiligo Onortigame ko napu
nejime ju a'wall

1 Abé 'yako, 'émika napurigd suwigame neraga
nile tabilé a'la alawégame nile cha cha nokame
niligame 'emi. 2 'Emika pe Remonisi (Riablo)
oyérame nile napurigd nokame nile uché jaré
ralamuli Remonisi oyérame, 'lige aminami 'we 'la
e'weme nile 'emi alué alawa napu pe 'pami ekarale
e'yéname ju, alué alawa napu 'we aneme ju alué
ralamuli napurigd tabilé oyéramala Onorugame.
3 Alarigd nirige ramuéchig6 tabilé e'wame nirige
napu nuld Onorugame, pe ramué a'boi cha nok-
agd. Cha nokame nirige ramué napu chibiyeri
nokindliru, pe ramué a'boi na'talila oyériga. Alekeri

gite wa'la gastigo narépuli ju ramué, napuriga
alué uché jaré raldmuli 'we e'niliga e'yéname.
4 'Lige rekd Onorugame etee ramué alanokiachi
Onorugame yati 'la nejkurile. Onorugame 'we
la galele ramué. 5 'Lige uché bilé alawd ne-
jile Onorugame napuriga ku 'la ajdgame neraga
mochiwa ramué a'chigoriga napurigd ku ajanale
alué Kristo. Ramueka napurigd suwigame nirige
cha cha nokame niligame ramué, 'we e'nilime.
'Emika 'ma 'la buindrigame ju alé chéatiri bowechi
alué Onorugamete napugiti 'we galeme ramué.
6 Uché bilé alawa nejile Onorugame a'chigoriga na-
puriga 'yale Kristo 'lige a'wali nejile napuriga ra-
mué nulame niwa Kristo nila nochalichi. 7 Alariga
nejkurile Onorugame najkigd napurigd a'kinana
machimela suwdabaga raldmuli Onorugame 'we 'la
gu'iria ajtigo Onorugameka 'we galé ramué, alekeri
julale Kristo Esusi jena wijchimoba. 8 Onorugame
a'walilate 'we 'la buyale 'emi alé chatiri bowechi
napugiti 'we 'la bijchigiligame 'emi 'we 'la ne-
jkurime ko Onorugame. Tase 'emi a'boi gayénale
buya alé chatiri bowechi, pe Onorugame 'sile 'emi
buyana. 9 Pecha 'emi a'boi nochdlila gite buyale
ko 'emi alé chatiri bowechi, alekeri tabilé 'wesi
ridlame niwa 'emi. 10 Onorugame 'sile ramué 'ya
'we a'la sematiri 'natili, 'lige mukulekuru Kristo
Esusi napurigd ramué 'la semadriga ejperélawa
'lige uché jaré ralamuli gu'iriga jena wijchimoba
ejperégame, napuriga najkile Onorugame 'we 'ya.

Jena ruwimela Pdulo ruwiligo bi'lepi alawda
alawégame nirigo Kristo Esusi nila

11 Alekeri 'emi napu tabilé jurio ju 'we 'la
na'tawa 'we 'yako tabilé nareme niligo 'emi alué
Esukristo nejkurala. 'Lige alué ralamuli jurio napu
sikirétigame nile pe'ta isilalawi'chila, alueka anime
nile 'emi olagé: «Emika tabilé sikirétigame ju
pe'tad isilala wi'chila, 'lige alekeri tabilé gu'irilia
'emi Onorugamete.» 12 'We 'la na'tawa, tabilé
ejperégame niligo 'emi alé Israeli anilichi gawichi.
'Emika tabilé nareme nile a'wali napu Kristo neji
jipe. 'Emika tabilé Onorugame oyéraga ejperégame
nile. Tabilé nareme nile semati tabiri napu
Onortgame 'yamorilige bo'né oyérame. 13'Emi napu
tabilé Kristo Esusi oyéraga ejperégame nilige 'we
'yako, jipeko 'la Kristo Esusi oyérame ju 'emi na-
pugiti Kristo mukuligame 'emi alawala bi'wiga.
14Kristo 'sile gatea napuriga 'la ganiliga ejperélawa.
Jipeko pe bi'lepi 'natili nataga ejperégame niru reko
jurio raldmuli nirige jaré 'lige reko tabilé ralamuli
jurio nirige jaré. 'Ma tabilé na'duka ejperéliru.
15Napu'lige Kristo mukusa, gatele napuriga bi'lepi
nulali nerulamala tase we'ka. Alué jurioka nu-
lale napurigd okand chojkégame neraga nimala
‘emi 'lige jurio raldmuli, nobi jipeko pe bi'lepi
chojkégame juko 'emi 'lige alué jurio ralamuli.
Alekeri 'la bi'lepi nulali a'rele napuriga tase
na'duka ejperélamala. 16 Kristo gatele suwdbaga alé
bilena gulusichi mukugd, napurigd 'ma tase am-
inabi nakdmala a'naguka saega okand chojkégame
raldmuli, 'lige napurigd pe Onorugamecho oyérame
nimala.

17 Kristoka nawale benirimia raldmuli Onorugame
nila ra'ichali napuriga tabilé na'awali nerulamala

'lige napuriga 'la gepumala 'emi napu tabilé
machime ju Onorugame nila ra'ichali, 'lige
aminami napuriga gepumala alué napu abé 'la
machime ju Onorugame nila ra'ichali. 18 Jipeko
suwdabaga ramué napu niru jurio 'lige tabilé jurio
la gainaru Onorugame 'yuga ra'icha napugiti
Kristo mukuligame ramué gu'iriga, 'lige alekeri
Kristo Alawala ramué gu'iriguru napuriga 'la
gainawa Onorugame 'yuga ra'icha. 19 Alekeri,
Onorugame tabilé mejkaka sigame neraga eté 'emi.
'Emika 'ma 'la Onorigame oyérame kame. 'Emika
'ma 'la Onorugame 'Kuchila ju 'lige a'chigdyéna
semariga naré 'emi napu Onorugame nila ju.
20 Suwdabaga 'emi napu Onorugame Oyérame ju
napuriga gali ju 'emi 'we 'la newdrigime. Alué
raldmuli napu Esusi 'yale ndchali 'lige alué ralamuli
napu ruwime nilige napu anele Onorugame 'we
'va, alueka ju napuriga alué bilé tegoli napu gali
newawili ju. 'Lige Kristo Esusika ju alué rejté
abé najtékame napu ajchilime ju bilena chijtochi.
21 Alueka aminacho we'ka raldmuli wandpame ju
napuriga alué ralamuli nimala napuriga Wa'lula
Esukristo galila. 22 Alariga ju 'emi napu'lige
o'maka bi'lepi 'nataga ejperega pe Esukristocho
'yuga 'nataga, a'lige o'maka bi'lepi chojkégame
raldmuli ju 'emi, 'liko Onorugame Alawala 'émichi
bejtégame ju.

3

Jena ruwimela Pdulo beniriligo Onortigame nila
ra'ichali alué raldamuli tabilé jurio

1 Neka Kristo Esusi ra'ichdlila benirime ju 'emi
raldmuli tabilé jurio 'we a'la gu'iriga 'emi, alek-
eri jena ajti ne galirale bajchériga. 2 'Emi 'ma
'la machileké Onorugame ndchali 'yaligo ne'chi na-
puriga 'emi benirimala ne, Onorugameka 'wéchigo
na'temame 'emi. 3 Onorugameka 'we 'la 'nata
asale 'ma abé bajchabé 'lige jipeko 'ma 'la machiri
ne'chi alué napu tabilé 'wesi ralamuli machime
nile, napurigd ruya anié ne alé pe u'kabi os-
ilichi guwdnaka ye osilichi. 4 Napu'lige ra'ichisa
'emi ye osili, a'lige machimela 'emi tachiri 'nata
asaligo Kristo, alué 'natilinapu tabilé 'wesiralamuli
machile abé 'ya, 5 alué 'matili napu machirile
Onorugame Alawala alué makué oka rié Esusi
nochalila ndchame 'lige alué napu ruwime ju napu
ané Onorugame. Onorugameka tabilé machirile
alué 'we 'ya ejperégame raldmuli. 6 Regd ju
alué 'matili napu tabilé machiame nirige ramué:
napu'lige alué Kristo benirale alué ra'ichali napu
ruwime nile a'chigo aliena 'la semadriga gu'iriwili
niligo Onorugamete alué ralamuli jurio 'lige ralamuli
tabilé jurio napugiti 'ma 'la bi'lénapi chojkégame
kame 'lige 'la bi'lénapi simamili ju reko jaré jurio ke
'lige reko jaré tabilé jurio ke, 'ma alariga gatéligime
napuriga anilige 'ya Kristo Esusi.

70norugame 'la 'ydlige'é ndchali ne'chi napuriga
‘emi benirimala ne ye ra'ichali Esukristo nila.
Onorugameka 'we na'temad ne'chi 'lige alekeri gu'iri
ne'chi bo'né a'walilate. 8 Neka ju napurigd alué
Onorugame oyérame abé u'tala pe kuli chojkime
benid Onorugameka abirigdchigo 'yaleko nochali
ne'chi napurigd benirimala ne Onorugame nila

ra'ichali alué raldmuli tabilé jurio, napuriga
machimela chiena 'la nejkurime ko Kristo. 9'Lige
Onorugame napu suwabaga tadbiri newale nulé
ne'chi napurigd 'la ma'chigime machirimala
ralamuli churigd 'nata asdligo Onorugame.
10 Onorugameka najki napurigd alué santo dnjeli
ramue etega 'la ndmamala churigd ko Onorugame
'lige chiena 'la benégame ko 'nataga Onorugame.
11Ye ju napu 'nata asalige Onorugame 'we 'yasi,
lige 'ma 'la sébali ikile napu 'mnata asale bo'né
Kristo Esusi juliganapuramué nuleme ju. 12Kristo
mukule ramué neraga, 'lige 'we 'la bijchigame
niru ramué Kristo ra'ichalila, 'lige alekeri 'we 'la
ganiliga ra'ichalia Onorugame 'yuga. 13 Alekeri
tabilé seweépua 'emi rekd 'emi gu'iriga resi ikié ne
napugiti alariga etega 'emi abéchigo 'la e'wame
nimime napu najki Onorugame.

Jena ruwimela Pdulo ruwiligo Kristo 'we
na'temao suwdabaga ralamuli

14 Alekeri neka chojkoébaka iligd ra'icha O'né
Onorugame 'yuga. 15 Onorugame ju napu suwdabaga
raldmuli newale 'lige suwdabaga santo danjeli.
16 Alekeri 'we tani ne Onorugame, napuriga bo'né
alawalate 'yawa a'wali 'emi napuriga 'la a'wagame
alawégame nimala 'emi, 17 'lige napuriga Kristo
'emi alawdlachi bejtélamala 'lige napuriga 'emi
'we 'la bijchigime nimala Kristo ra'ichdlila. Alekeri
'we tani ne Onorugame napuriga aminabi 'yamala
iwérali 'emi. Alariga 'la 'emi bi'lepi 'natili 'nata,
lige 'we 'la galegd eté 'emi uché jaré ralamuli.
18 Abiena tani ne Onorugame napurigd 'emi 'lige
suwabaga uché jaré Kristo oyérame 'la ndmamala

chiena 'la nejkurame ko Kristo. Ramueka pecha
na'taliko aliena 'la semariga nejkurime ko Kristo.
19 Neka 'we tani Onorugame napurigd 'emi 'la
machimela chiena a'la na'temao Onorugame 'emi,
reko tabilé siné ndmalie churigd ko Onorugame.
Najki ne napuriga tabilé tabiri rokarélamala napu
Onorugame nejimili ju.

20 'We 'la ra'ichasa 'la képd Onorugame olaga.
'Lige Onorugame abé wa'lu nejkuromala tase na-
puriga ramué tdanilia o na'talia. Ramueka 'we 'la
natame niru napugiti Onorugame 'ma 'la nejiligime
bo'né Alawala. 21 Suwdbaga napu eki Kristo
Esusi oyérame niru, senibi 'we 'la ra'ichawili ju
Onorugame olagd jena wijchimoba 'lige rewa-
gachi. Alariga nisa 'la képa.

4

Jena ruwimela Pdulo ruwiligo churiga ko
Onortgame oyérilia

1 Neka jena galirale bajchdriga ajti Wa'lula
Esukristo oyérame korika. Alekeri nula ne
napurigd 'la sébali olame nimala 'emi napu
wandpurigame ju Onorugamete. 2 Tase gunarume
niwa, tabilé siné ayoga e'yénawa uché jaré ralamuli
'yuga, 'we 'la kili ruyewa reko raldmuli tabilé
la ndmachi. 'La ganiliga jarowa 'emi a'bopi.
3 Onorugame Alawala bi'lepi 'natili nejime ju 'lige
'la sébali olawa napu nuld alué alawd. 4Onorugame
Alawalaka pe bilepi ju, 'lige suwdbaga napu
Onorugame oyérame ju bilepi matili na'tamili ju,
aka Onorugame wandpulige 'emi semati nejkurali
'yamia. 5 Pe bi'lepi ju Wa'lula napu ramué nuleme

ju, 'lige pe bi'lepi ju alué 'we a'la 'matili, tabilé i'té
uché bilé, 'lige pe simepi ju rewaralime ba'wichi
bokobuga Onorugame oyérimia, © lige pe bi'lepi
ju Onortgame napu suwabaga ramué o'mnola ju,
'lige alué ju napu suwdabaga e'naga ajtime ju 'lige
repuka, 'lige pe bi'lepi ju O'né Onorugame napu
bochigimi ajti.

7 A'pilipi ramué ndchali 'yarigame niru Kristote
napuriga gu'iriwa uché jaré raldmuli. 8 Alekeri ye
ra'ichali Onorugame nila rega ani:

Alué napu simile 'pa rewagachi,

'ma o'tole alué Remaonisite cha'piruga mochigame,

'lige nochali 'yale bo'né Onorugame oyérame jena
ejperégame.

9 ¢Choniame mayé 'emi alué ra'ichali regd anime
«simile 'pa rewagachi»?  Alué ra'ichalika rega
aniame kérékuru, 'pakana rewagachika re'kinagame
niligo. 10 'Liko alué napu re'kinale 'pdkana
rewagdachikana pe aba alué ju napu simile 'pa
rewagachi bochigimi nulame nimia. 11 'Lige alué
bo'né rewigachika re'kinigame nochali 'yale a'pili
raldmuli, napurigd jaré nulame nimala Esukristo
nochadlilachi, 'lige jaré napurigd nareme nimala
Onorugamera'ichalila, 'lige jaré napuriga benirame
nimala raldmuli napu tabilé oyérame ju Onordgame,
'lige jaré napurigd alé re'obachi ndchame nimala
ralamuli gu'iriga Onorugame oyérame 'lige beniriga.
12 Alué rewagdchika re'kinagame alieri ndchali 'yale
alué oyérame raldmuli napurigd aminabi ndmamala
Onorugame nila ra'ichali 'lige napuriga gu'irimala
alué uché jaré ralamuli Onorugame oyérame,
I3 napusi suwdabaga ramué 'la oyérisikd Onorugame

'lige 'la benisuga churiga ko Onorugame Inola,
a'lige si na'tawa bi'lepi natili pe Kristo na'talilacho.
14 Napu'lige 'ma benisuga churigd ko Onorugame
Inol4, a'lige 'ma tabilé niwa napurigd u'kuchi
napu yati se'nu rejcholi cha'pime ju 'lige napu
pe chibi ikime ju pe se'nu rejcholi cha'pisa, pe
e'karugame rejcholi oyérasa, alué raldmuli 'yégame
nila ra'ichali napu 'we jebénigame ju 'yégiga uché
jaré raldmuli. 15 Iligd ramueka 'we 'la bijchia
ra'ichawa 'we 'la niraga raldmuli. 'Lige alariga
aminacho 'we 'la e'wiwa napu nula Kristo napu
ramué nuleme ju. 16 'Lige alué ju napu gu'iri
a'pilipi ramué napurigd nochawa ramué napuriga
nuld Onorugame. 'Lige nejkuri napuriga gu'iriwa
uché jaré raldmuli napurigd 'la bilepi matili
'natame nimala. Napu'lige o'maka 'la bi'lepi 'natili
'nataga ejperélisika 'we 'laniraga uché jaré ralamuli
'lige 'we 'la nochiga alué ndchali napu Onordgame
neji 'liko 'la semariga ma'chiname ju bilé ndchali.

Jena ruwimela Pdulo ruwiligo 'ma tabilé
ejperélivili ko napuriga raldmuli tabilé oyérame
Esukristo

17 Neka rejcholi neji napu nuld Wa'lula
Esukristo, neka najki napurigd 'ma tase
aminabi ejperélamala 'emi napuriga alué ralamuli
napu tabilé oyérame ju Onorugame, alué napu
ejperégame ju pe napurigd a'boi 'nata, 18 'lige alué
raldmulika napuriga chonigichi ejperégame ju. Alué
raldmulika tabilé Onorugame oyériga ejperégame
ju, pe se'nu 'natili 'nataga ejperégame ju tase alué
'natili Onorugame nejilala, alueka pecha bijchigime
kame 'la ruilia napu najki Onorugame cha se'nu

'natili oyérame kame. 19 'Ma tabilé 'la 'nata alué
ralamuli, chibi noka napu nokanali aboi. Alueka
tabilé chenili rekd alanokae pe aminami chibi
nokoga e'yéname ju.

20 'Emika tabiléchigo alariga nokimea oyérale ko
Kristo. 21 'Emika 'we 'la 'nataga gepule chieri ko
Esusi 'lige 'we 'la benile 'emi tachiri chu'simio
nawdligo Esusi. 22 'Emika beniriliru napurigé
arémala 'emi alué 'natili napu 'emi 'natame nilige
'va, alué 'natili pe chatiri bowechi o'tome ju
'emi. 23 Beniriliru 'emi napurigd Kristo nila 'natili
na'tdmala 'eminapurigd nuebo neraga nimala 'emi.
24 'Lige abiena beniriliru 'emi napuriga 'la sébali
olame nimala 'emi napurigd najki Onorugame, tase
napuriga najki uché jaré ralamuli.

25 Alekeri tase 'yégame niwa, iligd 'la bijchigili
ra'ichali ra'ichawa 'emi a'bopi, napugiti suwabaga
Kristo oyérame nirigime.

26 Napu'lige ay0siga tase chibi 'sipua 'lige ami-
nami tase rukuchégame ayowa. 27 Tase e'wawa
Remonisi napurigd e'karugamea 'natili nejimala.

28 Alué napu chigome ju 'ma a'rémili ju chigoa,
abé a'la ju nochalia 'nalina napuriga 'la mépua
napu najki 'emi. Alarigd ndchaga 'la umubdmala
gu'iria 'emi uché jaré ralamuli napu tabilé nigame
ju.

29 Tase chatiri ra'ichali ra'ichawa, ‘'we
alda sematiri rejcholi beniriwa 'malina alué
raldmuli. 30 Tase sewétiwa Onorugame Alawala.
Onorugameka bo'né Alawala 'yale 'emi. 'Ma
Onorugame Alawala alawégame nisaka 'emi 'liko
Onorugame 'Kuchila jukuru 'emi, 'lige Onorugameka

tebumala 'emi napusi ku nawachi Kristo 'emi
o'tomea "pa rewagachi.

31 Tabilé e'karugame 'natili 'nata asiboa. 'Ma
arewa ayoa. 'Ma tase oparugame niwa. 'Ma
tase ayOnime niwa raldmuli, 'ma a'rewa alué 'natili.
32'La a'kd raldmuli niwa, 'la nakuriga ejperégame
niwa 'emi a'boi 'lige 'la e’kawa 'emi a'bopi cha
nokdgame nirika, a'chigoriga napuriga Onorugame
e'kale 'emi Kristo julaga napurigd 'la gu'irimala
'emi.

)

Jena ruwimela Paulo ruwiligo churigda ejperélimili
ko Onortigame oyérame ralamuli

1 'Emi napu Onorugame 'kuchila ju, napu
Onorugame 'we galega eté, 'la a'chigoriga natame
niwa napuriga Onorugame. 2'La ganiliga e'yénawa
la na'temaka a'bopi, napurigd alué Kristo 'la
na'temale ramué, 'lige bilena gulusichi mukule
ramué gu'iriga. Esukristoka nile napuriga bilé
ajadgame Onorugame kdgilime, alariga nile napu'lige
gulusichi mukia. Onorugameka 'la nirale alariga
ikichi Esusi.

3'Emi napu Onorugame oyérame ju, 'émika 'we
a'la sébili olamili ju. Tabilé na'tamili ju 'emi e'sena
umugi 'yuga okdlime napu tabilé a'boi 'yula ju
'lige tabilé ra'ichamili ju 'emi alué chibi nokiame
nibilé korumili ju 'emi e'karugamea tabiri. 4 Tabilé
ra'ichawa se'nu chatiri tabiri ruwime ra'ichali, alué
ra'ichali napu pe alué tonto ralamuli ra'ichame ju,
iligd rega ania mochiwa: «Onorigame 'we 'la ne-
jkirame ju 'lige bi'neli neyuriga Wa'lula ju ra-
mué nuleme.» 5'Emi 'we a'ld machi alué napu

we'ka umugi 'yuga okome ju tase a'boi 'yula, 'lige
alué cha nokame, 'lige 'we korume e'karugame
tabiri, 'la machi 'emi 'we chatiri ko alariga nokia.
Alarigd nokiaka tabilé nirdlime ju Onorugame.
'Lige alekeri tabilé nuléwili ju 'emi Onorugamete
nibilé Kristote. 6 Tabilé a'rewa napuriga bilé
raldmuli se'winatiri ra'ichali ruwimela, pe 'yégali.
Napu'lige alué 'yégali ra'ichali oyérisiga, a'lige ne-
jime ju Onorugame gastigo napugiti 'ma tase
e'wame nimime alué raldmuli napu Onorugame na-
jki. 7 Alligeko tabilé oyérawa alué 'natili napu 'we
chatiri ju.

8 'Yako 'emi 'la oyérame nile alué ‘'yégali
ra'ichali, 'lige jipeko 'la biligame bowé najataga
ejperégame ju 'emi, 'machigo 'la gu'iriligime 'emi
alué Wa'lula Esukristote. 'La suériga ejperélawa,
napurigd oyérame niru alué tabilé 'yégali. 9 'La
Suériga ejperégame nirikd, 'liko uché jaré ralamuli
a'chigd nokimélachigd, 'we 'la suériga ejperélamala
napuriga najki Onorugame, tabilé oyériga
ejperélamala alué 'yégali ra'ichali. 10 Aminacho 'la
beniboa tachiri galeme ko Onorugame. 11 Tabilé
gompaniérola niwa alué i'niliga e'yéname ralamuli
alué napu pe 'yégali benirime ju napugiti pe chonali
neraga kame alueka, iligd 'émika 'we 'la ruyewa
tabilé 'la ko alanokid. 12 'We chijundrume ju ruwa
'we i'niliga e'yéneo raldmuli a'minami chibika.
13 Napu'lige bilé ralamuli 'we 'la benisd Onorugame
nila ra'ichali machime ju chierira'ichali tabilé 'la ko
'lige chieri ra'ichali 'la ko napu ralamuli benirame
ju. 14 Onorugame nila ra'ichalika ju napuriga bilé
rajili napu rajilime ju choniga iligichi. Alekeri bilé

ra'ichali abé 'ya osirugime, regd anime ju:

'Ma busda, mué napu gojchiga bo'ilige,

'ma asisiwa mué napu bo'i alé napu bi'ti suwigame™
lige Kristo 'we 'la gu'irimala mué.

15 A'liko 'we 'la 'nétaga e'yénawa, tase ejperéliwa
napuriga ejperégame ju alué raldmuli napu
tabilé e'wame ju Onorugame nila ra'ichali, iliga
ejperéliwa napurigd ejperégame ju alué ralamuli
napu 'we a'la e'wame ju Onorugame nila ra'ichali.
16 Senibi 'mataga mochiwa uché jaré gu'irilime
napugiti we'kd raldmuli mochigimempa 'we cha
nokame. 17 Tabilé tonto niwa. '"We 'la na'tawa
suwabaga. 'La machiga mochiwa suwabaga
napu najki Wa'lula Esukristo. 18 Tase rekuka
bajiwa napugiti 'lige rekusa pe chibi nokame
ju 'emi. Abé a'ld ju Onorugame Alawala 'emi
nulea. 19 Napu'lige napaisa Onorugame nila
ra'ichali benimea, 'la wikarawa Onorugame wikala
napu wikaralige Rabi. 'Lige aminami wikarawa
napuriga wikarame ju alué uché jaré Esukristo
oyérame ruigd Onorugame 'we 'la nejkurime Kko.
'Lige aminami wikarawa Onorugame Alawala
nejisa 'natili napurigd wikarawa. 20 Senibi wa'la
cheliera 'yawa O'n6 Onorugame napugiti 'émika
nulélime kame Wa'lula Esukristote.

Jena ruwimela Pdulo ruwiligo churiga ejperélimili
ko Onortgame oyérame
21 'Emi napu 'la nirame ju Kristo, a'chigoriga
nirawa 'emi a'bopi.

* . ;s . . .
5:14 Yera'ichalika pe anime kéré: «Tabilé 'yuga einawa mué napu
tabilé oyérame ju Onorugame.»

22 Alué umugi napu 'yugame ju rio, 'la e'wame
nimala alué rié nulachi, napurigd e'wame ju
Wa'lula Esukristo nulachi. 23 Kristoka suwdbaga
bo'né oyérame nuleme ju 'lige alué 'sime ju a'kaba
jawa ralamuli, 'lige Kristoka la lisensia 'yale rid na-
puriga nulame nimala bo'né bejtélachi. 24 Ralamuli
Kristo oyérame 'we 'la sébali olame ju suwabaga
napu Kristo najki. A'chigdriga ju bilé muki napu
ri0 'yugame ju, 'we 'la e'wamili ju alué ri6 nulachi.

25 Suwabaga 'emi napu muki 'yigame ju, 'we
'la galewa 'emi alué muki bo'né 'yula, a'chigoriga
napuriga Kristo 'we 'la na'temale 'emi. Alueka
mukulekuru 'emi gu'iriga. 26 Alarigd mukule ramué
wanapamia napurigd ramué 'la alekecho oyérame
niwa. Ramué alawala bi'wélikuru napu'lige ra-
mué oyérisiga Onorugame nila ra'ichali. 27 Kristoka
mukulekuru ralamuli alawala bi'wigd napuriga
'we 'la sébali olame nimala, tabilé chatiri 'natame.
Wanapale napuriga pe alekecho oyérame nimala.
28 Napurigd bilé ri6 'we galeme ju bo'né, alariga
galémili jukuruchig6 alué bo'né upila. Bilé rio napu
'we galeme ju bo'né upila, abiena 'we galeme ju
bo'nepi. 29 Tabilé 'wesi rié gichime ju bonepi,
'we 'la repume ju 'nalina go'ame i'gd. Kristoka
abiena 'la suériga repume ju ramué 30 napugiti
ramueka Kristo oyérame nirigime. 31 Aka rega
aniché Onorugame nila ra'ichali 'we 'ya osirugime:
«Bilé ri0 napu newime ju bilé muki 'yuga, o'nola
a'rémili ju napuriga napaika mochimala pe okaka,
'lige bi'lepi 'natili na'tdmili ju.»t 32 Onortgame
abé 'yako tabilé benirale ramué tachiri ruwime

T 5:31 E'nesi Génesis 2:24.

ko ye ra'ichali, alekeri 'we nochali kame ju beniaa
ye ra'ichali nobi 'wéchigo 'we 'la bijchia juko. Ye
ra'ichalika 'we 'la ruyame ju churigd ka Kristo 'lige
alué oyérame. 33'Lige abiena ruwime ju bilé ri6 'we
la repumili ko bo'né 'yula 'hge 'la galega napuriga
bo'né. 'Lige alué mukika 'we 'la nirdmili jukuru
bo'né 'yula.

6

Jena ruwimela Pdulo ruwiligo churiga ejperélimio
ralamuli a'boi ejperélachi alué Onortigame oyérame

I"Emi 'kuchi 'we 'la e'wawa napu'lige 'emi o'nola
nulachi. Alarigd ju napu'lige Wa'lula Esukristo
nulachi. 23 Napu'lige Onorugame 'yale Moisesi
alué makué nulali, alué bilé nulali nula 'we 'la
niralime ko ramué o'nola, 'lige ruwi alariga olasika
'we 'la ganiliga ejperérawili ko we'ka bami. Uché
jaré nulali, tabilé ruwime ju chukiboli ko 'la sébali
olasika, nobi yeka 'wéchigo 'la ruwime juko.

4 'Lige 'emi napu 'kuchigame ju, tase iwégame
ne'ochawa 'emi 'kuchila, pecha 'la nimalawé alar-
igakd, abé 'la ju gu'irilia 'lige rejcholi i'lia, 'lige
benirilia napuriga najki Wa'lula Esukristo.

> 'Emi raldmuli napu ralirdgame ju napuriga
nochamala tabilé meka, 'we 'la e'wiwa alué rié
nochali nigame, 'la niraga etewa alué nochali nigame
napuriga Kristo. ¢ Tase pe napu'lige etelia 'emi,
tase pe a'ligecho 'la sébali olame niwa pe na-
puriga 'la suériga ra'ichamala 'emi olaga. Iliga
'we 'la sébali olame niwa senibi napuriga Kristote
ralirigame neraga, 'we 'la Onorugame oyériga. 7 'La
ganiliga newawa bilé ndchali napurigd nochdlime

ju Wa'lula Esukristo nochadlila. 8 'Emi 'we 'la machi
'we 'la gu'irimio Onorugame 'emi 'we 'la sébali
olame nisakd reko pe ralirugame ke 'emi o tabilé
ralirigame ke.

9 Alué ndchali nigame 'we 'la suériga repumili
jukuru 'emi nochame napu eki ‘'emi ralale
nochdarimia, tase ayoniga. "We 'la nélega nokisiwa
‘emi Onorugame ko wa'lula nuleme 'lige aminami
alué ralirdgame ralamuli nuleme, alué napu
ju Onorugame 'pa rewagachi ajtigame, 'lige
Onorugameka tabilé chélegd eteme ju rekd jaré
ralirigame kachi o reko jaré wa'lula ndchali nigame
kachi.

Jena ruwimela Pdulo ruwiligo chu'simili ko
bilé ralamuli Onortigame oyérame napuriga tabilé
umeéramala Remonisi na'tdlila

10"Lige jipeko uché pe u'kabi rejcholi ruyeme ne
'emi napuriga 'la suériga nokisiwa jena gawichi.
'La a'waga mochiwa, 'la narépua alué nejkurali
napu neji Wa'lula Esukristo. 11 'We 'la tdniga
nokisiwa iwérali Onorugame, napurigd tabilé
neyurimala Remonisi na'tdlila. 12 Pecha raldmuli
sayega mochirigime, Remonisi sayega mochiru,
'lige Remonisi gompaniérola napu tabilé etérume
ju, napu 'ma nulea mochi we'kd ralamuli jena
wijchimoba. 13 Alekeri la tdniga nokisiwa iwérali
alué Onorugame, napurigd tabilé neyurimala
Remonisi na'talila. Alarigaka 'la anachdmala 'emi
napu'lige sebasa resiti raweli, napugiti 'ma 'la
iwega mochimime 'emi. 14'Liko 'la iwega mochiwa,
la bi'lepi 'natili 'nataga. Napu ani Onorugame
'la bijchia ju, 'lige Onorugameka 'la sébali olame

ju bilé tabiri la sébali olame orisd. 15 Senibi
la 'mdtaga mochiwa Onorugame nila ra'ichali
benirimia raldmuli napuriga tabilé we'ka 'mataga
mochimala. 16 'Emi 'we 'la bijchigisakd napu ani
Onorugame 'lige 'la sébali oldsakd 'emi napuriga
najki Onorugame 'liko 'la tabilé umériwa 'emi
Remonisi na'talilate. 17 Onorugame 'ma hi'wésaka
'emi alawala 'lige 'emi 'we 'la namame nisa
Onorugame nila ra'ichali 'liko 'emi 'la umérimala
Remonisi na'tdlila. 18 Tabilé a'rewa Onorugame
'yuga ra'icha 'lige iwérali tania, Onorugame
senibi taniwa nejkurali, Onorugame Alawala 'we
la nejkurimala. "We 'la 'nataga mochiwa, tabilé
guwana rujsuka, 'lige 'we tdniwa Onorugame
napuriga gu'irimala suwabaga napu Onorugame
oyérame ju. 19 Taniwachigdé Onorugame napuriga
ne'chi gu'irimala napurigd 'la tabilé majaga
benirimala ne Onorugame nila ra'ichali, alué
ra'ichali napu tabilé 'cho la ndmame ju raldmuli.
20 Onorugame 'va ne'chi ye ndchali napurigd
raldmuli benirima ne Onorugame nila ra'ichali,
alekeri galirale bajchdriga ajti ne jipe. "We taniwa
Onorugame napurigd tabilé majaga ra'ichdmala
ne, 'lige aminami napurigd 'la benaga ra'ichdmala
ne.

21 Neka najki napurigd 'emi 'we 'la machimela
chieti ajtigé 'lige chu'sia ajtigé ne, alekeri jula
ne alemi Tikiko anilime ri6, napu 'we 'la oyérame
ju Wa'lula Esukristo napurigd ne. 22 Neka tabilé
najki napurigd seweka mochimala 'emi. Neka
najki 'lina napuriga 'emi abichilubi 'we iwériga
nokisimala Onorugame oyeria.

23 Suwdbaga 'emi napu Onorugame Oy€rame
ju napuriga ne, 'we 'la gu'irasa 'la képa O'no
Onorugame 'lige Wa'lula Esukristo napuriga tabilé
e'karugamea 'mata mochimala 'emi. 'La ganiliga
etesa 'la képa Onorugame 'lige Esukristo napugiti
'‘émika 'ma 'la bijchigame kame Onorugame nila
ra'ichali. 24 Onorugame 'we 'la gu'irasa 'la képa
suwdbaga 'emi napu senibi 'we 'la niraga eteme ju
Wa'lula Esukristo.

Pe eki jupa ye ra'ichali. Wa'lu cheliéraba.

